
Pobal na Gaeilge sa ré dhigiteach

Ni moér don Ghaeilge a bheith pairteach sa saol digiteach, anois agus feasta. Murach sin, ni féidir 1éi teacht slan ¢
umar na haimléise in Eirinn agus thar lear. Is iomai bealach ata ann chun imeartas digiteach a dhéanamh agus is
iomai duine ata i gceann na hoibre.

Ar 10 Marta 2016 chuir Gréasin na Medn Skillnets, i gcomhar le hUdards na Gaeltachta agus ROSG, comhdhail ar
sil dar theideal ‘Pobal na Gaeilge sa Ré Dhigiteach’. Bhi aoichainteoiri ann ¢ eagraiochtai Gaeilge agus én
earnail oideachais, teilifise, raidid, foilsitheoireachta agus idirlin, in éineacht le cainteoiri ¢ thiortha eile. Bhi

saineolaithe ann ar na tionscail nua digiteacha, ar réaltacht fhiortil agus agus ar an riomhtheicneolaiocht.

Ta na cainteanna a thug siad le fail ag http://www.greasannamean.ie/poball/index.php. Nil ach caint amhain i
mBéarla. Ag seo na daoine a bhi pairteach san dcaid:

Ollamh le Matamaitic agus le hEolaiocht Riomhaireachta in Ollscoil St Louis é Kevin Scannell. E ag cuidit le
pobail teanga ar fud an domhain acmhainni riomhaireachta a chur ar fail. Suim ar leith aige sna teangacha

Ceilteacha.

Ta Aodhan Mac Cormaic an-oilte ar ghnéthai geilleagair agus riarachdin. E ag cur na Gaeilge chun cinn i gcarsai
digiteacha, san AE agus in ollscoileanna thar lear.

Riomhchlaraitheoir an-chumasach é James Corbett. An-suim aige sa réalachas fiorail.

Léachtoir sna meain agus sa léann scannanaiochta i Eilis Ni Dhuill. Suim aici i scéalaiocht na Gaeilge agus sa
chaoi a léiritear i scannain Ghaeilge i.

Iriseoir iomraiteach Gaeilge ¢ Rénan Mac Con Iomaire.
Stiurthoir cruthaitheach ag TG4 é Sean Cathal O Coileain. E oilte ar dhearadh digiteach.

Ollamh le Foghraiocht i gColdiste na Triondide (Baile Atha Cliath) i Ailbhe Ni Chasaide. Baint aici leis an
tionscadal ABAIR (www.abair.ie) agus suim aici da réir san fhoéineolaiocht shintéiseach.

Iriseoir Gaeilge é Tomai O Conghaile a bhfuil ciil na nualajochta air.

Acadéir é Brian O Raghallaigh. Baint aige le Fiontar, tionscadal gné tri Ghaeilge. Spéis aige i bhfuaimeanna na
Gaeilge.

Déanann Neasa Ni Chiardin taighde ar acmhainni teicneolaiochta teanga i nGaeilge. Suim aici i cluichi
idirghniomhacha foghlama.

Blagaire, scribhneoir, fear raidié agus riomhfhorbroéir é Aindrit Mac an Ri.
Iriseoir iomraiteach Gaeilge é Sean Tadhg O Gairbhi. Is é eagarthoir Tuairisc.ie agus Comhar é.

Stitarthéir scannan agus teilifise ¢ Ciaran O Cofaigh. E ag obair tri Ghaeilge agus toradh a shaothair le feiceail ar
TG4.




Seaf6id in Eirinn

B’iontach an smaoineamh é: dualgas a bheith ar gach comhlacht poibli ata ainmnithe faoi Acht na dTeangacha
scéim teanga a ullmhti nuair a d’iarrfadh an tAire orthu é. Bheadh sé mar chuspdir leis na scéimeanna teanga
méada a dhéanamh ar lion agus ar chaighdean na seirbhisi Gaeilge a bhi ar fail 6 chomhlachtai stait ar feadh
tréimhse airithe (tri bliana n6é go mbeadh scéim nua daingnithe ag an Aire). Ni bheadh aon bhaint ag Oifig an
Choimisinéara Teanga le beartt1 na scéimeanna éagstla ach choinneodh si suil orthu.

Bheadh suil agat le rath éigin ar an obair. Ach féach an Coimisinéir ag fogairt le déanai go bhfuil na scéimeanna
céanna greagnaithe le lochtanna. T4 an méid scéimeanna até fos le daingnit ardaithe 47% 6 2009 agus nil geallta i
gecuid acu ach an gniomh is 14. Chomh maith leis sin, ta ag teip go dona ar earctt Gaeilgeoiri sa statseirbhis.

Fit i saol neamhoifigitiil na Gaeilge ta an Béarla ag bru isteach. Is éard ata ag dé na geirbe ag lucht phriomhfhéile
an Gaeilge, an tOireachtas an oiread sin Béarla a bheith 4 labhairt ann le blianta beaga anuas. Mealltar roinnt
iomaitheoiri gan Ghaeilge chun cuid de na comdrtais (an Steip go hairithe) agus gnathaionn roinnt Béarloiri Club
na Féile ar son na scléipe. Gaeilge is mé a labhraitear fés ann, ar ndéigh, ach ba bhrea le Gaeilgeoiri an 6caid
riambh toisc gur thug si deis duit ti féin a thumadh sa teanga. T4 bearna sa bhalla anois.

Pl el dleadiee
Leigheas nach leigheas é

Is iomai leigheas traidisitinta a bhi le fail sa seansaol agus cuid acu, gan dabht, & n-tsaid sna tiortha eile ar thug
na hEireannaigh a n-aghaidh orthu. Is décha go raibh cuid de na leigheasanna nios fearr n4 a chéile, agus ba
dheacair dul thar an bpiseog. B’fhurasta do dhuine bas a fhail de ghalar ar bith.

Is diol spéise €, mar sin, an scéilin a leanas agus fondid ann a aithnionn gur rud teagmhasach é an saol. Ta idir
shearbhas agus ghreann ag roinnt leis an insint: cosaint ar an uafas 4 lorg agus gan dada le fail ach seaféid. Bionn
an fhirinne searbh tar éis an tsaoil, ach ni folair, mar sin féin, leigheas a iarraidh. Murach sin, cén dochas a
bheadh againn? (Scéal é a fuair Maighréad Ni Mhdille sna triochaidi 6 Shean O Giobalain i gCill a’ Dhin,
Caisle4n na hEille, i gContae Mhaigh Eo.)

Bhi bean ann uair amhain agus nf raibh aici ach infon amhain. Bhi drochghalar uirthi a dtugtaf triuch air. Bhiodh
leigheas ag fear a mbeadh capall ban aige ar an ngalar sin.

Aon 1a amhain chonaic si fear ag teacht chuici ar an mbéthar a raibh capall ban aige. Chuaigh si amach roimhe
agus d’fhiafraigh si de: ‘A fhear an chapaill bhain, céard a leigheasfaidh an triuch?’

D’threagair sé i mar seo: ‘Bainne cfoch circe, é a bhlean in adharc muice, agus cleith an chait a chur 4
mheascadh’.

Sin trf rud nar théad an bhean bhocht a dhéanamh, agus fuair an infon bas leis an triuch.

Féach an leagan bunaidh ag http://www.duchas.ie/en/cbes/4427870/4352409/4436840.

Coimhlint teangacha i gCamaran

Tuaisceart Chamarin
Wikimedia Commons

Agéidi a ndéanamh faoi chursai teanga, daoine 4 mart né a ngabhail: i gCamardn in Iarthar hAfraice ata an
méid sin ag titim amach agus rian an iarchoilineachais ar an scéal. Fraincis agus Béarla an d4 theanga atd i gceist.!

Roimh an Chéad Chogadh Domhanda bhi seilbh ag an nGearmain ar an tir, agus tar éis an chogaidh roinneadh
an tir idir an Fhrainc agus an Bhreatain. Bhain Camartn neamhspleachas amach sna 1960i. T4 deich réigitn
riarachdin ann, Fraincis a hasaid in ocht gcinn acu agus Béarla a tsaid san lar-Thuaisceart agus san lar-
Dheisceart. T4 an éagsulacht le haithint ar an saol ar shlite eile: Muslamaigh ann agus Criostaithe, agus daoine a
chreideann i rudai eile fés; an oiread sin dreamanna eitneacha, agus stair chasta riochtai, ionrai agus chultr.

Nil easpa teangacha ar an tir. T4 beagnach 250 teanga 4 labhairt ann agus is meascan ceart iad: cuid mhaith
teangacha Afra-Aiseacha, roinnt bheag teangacha Nilea-Shaharacha agus Ubangacha agus 169 teanga Nigea-
Chongdlach. Teangacha oifigitla is ea an Fhraincis agus an Béarla agus an Fhraincis chun tosaigh. I 2005 bhi 18%
den phobal ina ‘bhfiorchainteoiri’ Fraincise agus bhi smearadh den teanga ag 26%. Ta an rialtas ag iarraidh
daoine a chur ag labhairt Fraincise agus Béarla in éineacht, ach is beag duine a bhfuil an da theanga aige agus is
iomai duine nach bhfuil ceachtar acu aige.

An Ghearmainis a bhi mar theanga oifigitil i rith na ré coilini anuas go dti an Chéad Chogadh Domhanda.
Aisteach le r3, t4 an-éileamh uirthi f6s ag daltai agus ag mic léinn — bheadh timpeall 300,000 duine ag déanamh
staidéar uirthi.

Ta litria da gcuid féin ag a lan teangacha eile de chuid na tire, a bhuiochas sin go minic ar SIL International,
grupa misinéireachta. Sna haiteanna a bhfuil Fraincis agus Béarla ag teagmbhail le chéile, ta an camfranglais le fail,
cridl a faisceadh as an d4 theanga eile agus glaoch éigin ag teacht air i gcultdr an phobail.”

Ta daoine san lar-Thuaisceart tar éis léirsithe a dhéanamh in aghaidh bhrti na Fraincise. Is minic a leithéidi &
ghearan nach féidir le Béarloiri na poist is airde a bhaint amach agus gur i bhFraincis amhain ata an chuid is mé
de chaipéisi rialtais. Deir dlioddiri nach coir oibrithe ctirte a fhostt mura bhfuil eolas acu ar an dli coiteann
Briotanach, agus ni maith le lucht oideachais muinteoiri a bheith ag obair i scoileanna ceirde agus gan acu ach
Fraincis.

Is amhlaidh gur teangacha fior-Afraiceacha iad anois an Fhraincis agus an Béarla, is cuma cén chabhair a
fhaightear 6n iasacht lena gcothti. Ta baint acu le ctrsai oideachais agus riarachain agus le dearcadh cultartha
airithe de chuid na scothaicme. I dtir a bhfuil an oiread sin teangacha a labhairt inti, ni folair lingua franca a bheith
ann chun freastal ar riachtanais airithe, agus i gCamartn t4 dhé cheann ar fail. T4 deiseanna oibre agus eile le fail
no le cailleadh da bharr.

! Taimid buioch d’Famann O Ruairc as &r n-aird a tharraingt ar an tuairisc seo: http://www.bbc.com/news/world-africa-
38078238.

? An té a bhfuil léamh na Fraincise aige is fiti d6 cuairt a thabhairt ar www.camfranglais.net.




Rialtas righin tdarastil atd ag Camartn. Bheifed in amhras an mbeidis dbalta comhréiteach ciallmhar a
dhéanambh, cé go bhfuil iarracht déanta acu ar an da theanga a chur ar comhchéim. Ach is cinnte nach mbeadh sé
ar intinn lucht treisithe na Fraincise géilleadh.

Mura mian leat An Liiibin a fhail, cuir teachtaireacht da réir chun rianach@optusnet.com.au.

If you do not wish to receive this newsletter, please send an email accordingly to rianach@optusnet.com.au .




Coimhlint teangacha i gCamariun

I gCamarun in Iarthar hAfraice ta léirsithe ar sitl faoi dha theanga: Fraincis agus Béarla. Ta méran
teangacha duchasacha & labhairt sa tir, agus is teangacha oifigitila iad Fraincis agus Béarla. Bhi
Camarun seilbh ag an nGearmain ar an tir roimh an gCéad Chogadh Domhanda. I 1918 ghlac an
Fhrainc agus an Bhreatain seilbh uirthi. Bhain Camartn neamhspleachas amach sna 1960i ach
d’than an da theanga choilineacha ann.

Ta a lan grupai eitneacha i gCamarun agus a lan reiligiun.

Caithfidh ta ceann den da theanga a bheith agat chun post maith a fhail, ach nil Béarla & Gisaid ach
san iardheisceart agus san iarthuaisceart. Ta Fraincis 4 huisaid sa chuid eile den tir ach nil si ag gach
duine ann. Ta an rialtas ag iarraidh daoine a chur ag labhairt Fraincise agus Béarla in éineacht. Ach
is beag duine a bhfuil an da theanga aige. Is iomai duine nach bhfuil Fraincis na Béarla aige. Ta
meascan den da theanga ann, cri6l a dtugtar camfranglais air.

Ta Béarloéiri ag gearan go bhfuil buntaiste ag cainteoiri Fraincise maidir le poist. Ta roinnt daoine
maraithe ag na foérsai slandala agus iad ag déanamh agobide.




